
Эл аралык өнүктүрүү боюнча 
АКШ агенттиги (USAID) АКШ 
өкмөтү тарабынан 1961-жылы 
түзүлгөн жана азыркы учурда 
дүйнөнүн 100 дөн ашуун 
өлкөсүндө иштеп жатат.

USAID 1992-жылы республика 
эгемендик алгандан кийин көп 
өтпөй эле Кыргызстанга көмөк 
көрсөтө баштаган, ал эми 
1993-жылы өлкөдө өкүлчүлүк 
кеңсесин ачкан. Ошол мезгилден 
бери Америка эли USAID 
аркылуу Кыргызстан калкына 
жардамдашуу программасына 
400 млн. дон ашуун АКШ 
долларын берди, ал өлкөнүн 
балдары үчүн  билим алууну 
жакшыртууга, жеткиликтүү жана 
сапаттуу саламаттык сактоону 
өнүктүрүүгө,  кредиттөөгө 
жеткиликтүүлүктү  кеңейтүүгө 
жана жашоо-турмуш деңгээлин 
жогорулатууга, демократиялык 
шайлоолордун түзүлүшүнө жана 
өлкөнүн бардык жашоочулары 
үчүн кызмат кылып жаткан сот 
системасынын жакшырышына 
жардам берди. Ушул көмөктөшүү 
Кыргызстандын экономикасын, 
саламаттык сактоо жана билим 
берүү системасын жана өлкөнүн 
демократиялык институттарын 
өнүктүрүүгө өбөлгө болду. 

Экономика секторунда USAID 
программасы Кыргызстанда 

финансы,  эл аралык соода, 
жер ресурстары чөйрөсүн, 
ошондой эле бизнес жүргүзүү 
шартын жакшыртуу боюнча 
чараларды камтыган көп тараптуу 
экономикалык өсүштү жана 
макроэкономикалык реформаны 
алдыга жылдырууда, Максатка 
багытталган жардам айыл 
чарбасы менен энергетикага, 
экономиканын туруктуу өсүшү 
үчүн өлкөнүн негизги түйүндүү 
секторлоруна берилип жатат. 
USAID Кыргызстандын 
экономикасынын 40%ын түзгөн 
чакан жана орто бизнести 
өнүктүрүүдө маанилүү роль ойноп 
жаткан банк секторунун жана 
микрофинансылык секторлорун 
өнүктүрүүгө өз салымын 
кошкондугу менен сыймыктанат. 
USAID ошондой эле адам жана 
институционалдык кудуретти жана 
жер-жерлерде экономикалык 
өнүгүү мүмкүнчүлүктөрүн 
жакшыртуунун үстүндө иштөө 
менен жергиликтүү өз алдынча 
башкаруу органдары жана 
коомчулуктар менен тыгыз 
кызматташып келе жатат. 

Саламаттык сактоо жагында 
көмөктөшүү ВИЧ/СПИД, 
кургак учук жана малярия 
сыяктуу жугуштуу ооруларды 
алдын алууну жана дарылап 
айыктырууну кошкондо 
медициналык кызмат 

USAID:

АМЕРИКАНЫН ЭЛИНЕН

ФОТО: IFES

көрсөтүүнүн жеткиликтүүлүгүн 
кеңейтүүгө жана сапатын 
жогорулатууга  багытталган. 
Билим берүү системасын чыңдоо 
үчүн USAID мугалимдердин 
квалификациясын жогорулатууга, 
окуу программаларын иштеп 
чыгууга, Жалпы Республикалык 
Тестирлөөгө жана жалпысынан 
билим берүү системасын 
башкарууну жакшыртууга 
жардамдашууда. 

Демократиялык институттарды 
өнүктүрүү чөйрөсүндө USAID 
программасы натыйжалуу 
башкарууну конституциялык 
жана укуктук реформаларын, 
мыйзам чыгаруу өнүктүрүү укук, 
адам укугун, сөз эркиндигин, ачык 
шайлоолорду, өлкөнүн мыйзам 
чыгаруу базасын күчөтүүнү, 
мыйзамдын улуктугун, ошондой 
эле саясий партиялар менен 
жергиликтүү коомчулуктардын 
өнүгүшүн, ошондой эле жарандык 
коомдун өсүшүн  колдоого алат. 

USAIDдин көмөктөшүү 
программаларынын негизинде 
өлкөнүн жарандарынын турмуш 
деңгээлин жакшыртуу максатында 
министрликтер, өкмөттүк жана 
өкмөттүк эмес уюмдар, ишкерлер 
жана жергиликтуу жамааттар 
менен кызматташтыкта өз ишин 
уланта бермекчи.



ЭКОНОМИКАНЫН 

НЕГИЗГИ СЕКТОРЛОРУНА ЖАРДАМ
АЙЫЛ ЧАРБАСЫ: ушул жаатындагы USAID долбоору өндүрүүчүлөрдүн, 
ассоциациялардын жана айыл чарба азыктарын кайра иштетүүчү ишканалардын жана 
башка агрардык сектордун катышуучуларынын ички жана тышкы базардын суроо-
талабынын мүмкүнчүлүгүнө көңүл буруужондомун көтөрүүгө багытталган. 

Айылдыктардын кирешесин 
арттыруу жана агробизнести 
өнүктүрүү максатында USAID 
программасы фермелер жана 
башка таламдаш жактар менен 
сугат суусун бөлүштүрүү жана 
сугат системасын башкаруунун 
жана бизнес жүргүзүү шартын 
жакшыртуунун, ошондой эле 
жер семирткичтер менен 
үрөндөрдүн импортунун 
легалдуу базарын түзүүнүн 
үстүндө иштешүүдө. 
Кыргызстандын түштүгүндө 30 
миң фермерди жана 35 миң 
гектар жерди камтыган 24 суу 
пайдалануучулар ассоциациясы 
USAID программаларынан 
олуттуу жардам алышууда. 

300 миң гектардан ашуун 
жараксыз жерлер өндүрүшкө 
кайтып келди. Ошол жерлерге 
өстүрүлгөн түшүмдөн 5 млн.
АКШ доллары өлчөмүндө 
киреше алынды. 

USAIDдин көмөктөшүүсүндө 
айыл чарба өндүрүшүнүн 
сапаттуу каражаттарын (үрөн, 
жер семирткич ж.б.) колдонууну 
илгерилетүүчү Кыргызстандын 
агробизнесмендер 
ассоциациясы (КАА) 
фермерлерге орточо 50%га 
өндүрүмдүүлүктү жогорулатуу 
мүмкүнчүлүгүн берет. 2002 
жылдан баштап азыркы 
замандагы айыл чарба 

өндүрүшүнүн сапаттуу 
каражаттарын жана жаңы 
технологияларын колдонуу 
ирригациялык системаларды 
жакшыртуу менен биргеликте 
80 млн.АКШ долларына чейинки 
айыл чарба продукцияларын 
сатуу  менен соодасын көтөрдү. 

USAID өлкөнүн бардык 
айдоо жерлеринин  25%ын 
камтыган айыл чарбасына 
жарактуу жерлерди, кайра 
бөлүштүрүүнүн мамлекеттик 
фондусунун жерлерин 
пайдалануу стратегиясын иштеп 
чыгууда жана ошондой эле 
ошол жерлерди башкарууну 
жакшыртууда Кыргызстандын 
Өкмөтүнө көмөктөштү. 130 
айыл өкмөтүндө (айылдык 
муниципалитеттерде) 
жер реформасы боюнча 
USAID долбоору жерлерди 
инвентарлаштыруу, 
зоналаштыруу, жерди 
пайдаланууну стратегиялык 
пландаштырууну жана жер 
ижарасы боюнча аукционду 
кошкондо, айыл чарбасына 
жарактуу жерлерди кайра 
бөлүштүрүү фондусун 
башкаруунун ачык жана 
жөнөкөй механизмин ишке 
киргизүүгө жардамдашты. 
USAIDдин колдоосунда ушул 
тажрыйба азыркы учурда бүткүл 
өлкө боюнча айыл өкмөттөрүнүн 
дээрлик 30% ында  ишке 
киргизилди. Жерди ижарага 
берүү боюнча ачык аукциондор 
фермерлердин жерге 
жеткиликтүүлүгүн кеңейтет, 
бир катар айыл өкмөттөрүнүн 
бюджетин 300%га көбөйттү. 
USAIDдин көмөктөшүүсүндө 
түзүлгөн демилгечилер тармагы 
(жергиликтүү активисттер) 
150 миңден ашуун айылдык 
жашоочуларга жерге болгон 
өздөрүнүн укугун сактап калууга 
жана талаш жер маселелерин 
чечүүгө жардамдашты. 

“Бүгүнкү күндө Боз айылынын 
тургундары өз короолорунда 
кайрадан жашылча-жемиш 
өстүрүшөт, мөмөлүү дарактарды 
тигишет жана үй салышат – 
ушулардын бардыгы сууга 
жеткиликтүү болуп калуунун 
аркасында болду”,  - дейт Жалал-
Абад облусунун Базар-Коргон 
районунун Боз айылынын жашоочусу 
84 жашка чыккан аксакал Төрөкул 
Сатиев. “Жалпы кыргыз элинин 
атынан мен американын элине 
алкыш айтамын. Алар биздин айылга 
жашоонун шам чырагын кайрадан 
жандырды”.  

“Мурда колхозубузда айылга сууну 
сордуруп келген насос бар болчу. 
Союз кыйрагандан кийин биз насос 
үчүн акы төлөй албай  калып, 
айылды суусуз калтырдык. Кийинки 
15 жылдын ичинде биз бардык 
керектүү сууну кол менен айылдан 
бир нече километр алыс жактан 
ташып келип жүрдүк. USAID бизге 
каналды тазалоого, коншу каналга 
кошууга жана насоссуз эле айылга 
суунун келиши үчүн жаңы канал 
салууга жардам берди. Учурда канал 
220 гектар жерди сугарууга жана 
Боз айылындагы 4 миңден ашуун 
адамды ичүүчү суу менен камсыз 
кылды.”. 
ФОТО: WINROCK INTERNATIONAL



ЭНЕРГЕТИКА: USAID энергетика ресурстарын туура пайдаланууга, ички керектөөнү 
канааттандырууга жана Борбордук жана Түштүк Азияда электр энергиясын сатууну 
кеңейтүүгө көмөктөшөт. 

Бишкектеги республикалык жугуштуу оорулар ооруканасы USAID, Бишкек шаарынын мэриясынын жана Саламаттык 
сактоо министрлигинин энергия үнөмдөө боюнча биргелешкен долбооруна катышкан.  Долбоор ооруканага бир катар эшик-
терезелерди алмаштырууга, кире бериштеги чоң эшикти жылуулап каптоого жана жылуулук системасынын батареяларында 
жапкычтарын орнотууга жардам берди. Бул жылуулук системасын күтүүгө чыгымды азайтып гана бербестен, оорукананын 
ичи жылуу жана жайлуу болуп калышына өбөлгө түздү. Үнөмдөлгөн каражат Бишкек шаарынын башка медициналык 
мекемелеринде энергия үнөмдөөчү иш-чараларды каржылоо үчүн жүгүртүү фондуна которулду. 

15 жылдын ичинде энергетика 
жагында USAID программасы 
Кыргызэнергонун мамлекеттик 
энергетикалык монополиясын 
мамлекеттен ажыратуу процессин 
баштоого өлкөнүн тарифтик усулун 
иштеп чыгууга, мамлекеттик 
энергетикалык агенттикти түзүүгө 
жана энергетика тармагында 
мыйзамдарды даярдоого 
жардам берди. Транс чек аралык 
суу ресурстарын башкаруу 
проблемасын чечүүгө көмөктөшүү 
1998-жылы Казакстан, Кыргызстан 
жана Өзбекстан ортосунда 
Сыр Дарыя бассейниндеги   
энергетикалык жана суу 
ресурстарын пайдалануу боюнча 
алкактык макулдашууну түзүүгө 
өбөлгө болду. 

Энергия үнөмдөөдөн тышкары, 
учурда USAID экспорттоо 
мүмкүнчүлүгү бар энергия 
ресурстарын ички керектөөнү 
баланстоого чакырылган 
энергетикалык стратегияны 
иштеп чыгууда, жакшыртылган 
пландаштырууну жана өндүрүш 
технологиясын киргизүүгө, 
ошондой эле керектүү 
инвестицияларды тартууга 
Кыргызстандын Өкмөтүнө  
жардамдашты. Ушул милдеттерди 
чечип, Кыргызстан регионалдык 
энергетика базарында атаандаша 
алат жана башка региондорго 
энергияны сатуудан жана 
экспорттоону кеңейтүүдөн пайда 
табат. USAID долбоорлорунун 
эксперттеринин техникалык 

юридикалык жана финансылык 
сунуштамалары энергетика 
проблемаларын чечүүдө жана 
Кыргызстандын  жашоочуларынын 
жыргалчылыгында өлкөнүн 
энергетика ресурстарын 
пайдаланууда өлкөгө жардам 
берүүдө, ошондой эле 
жергиликтүү адистердин 
көндүмдөрүн жакшыртууга 
өбөлгө түзүүдө. Донордук 
мекемелерден биринчи болуп 
USAID 2008-2009 жылдык кыш 
мезгилинде электроэнергиясынын 
жетиштигине байланыштуу 
жардамды берди. USAID 50 
ашык дизель генераторлорун 
төрөт үйлөрүнү, ооруканалардын 
операция жана реанимация 
бөлүмдөрү үчүн сатып алды.

ФОТО: USAID



ЖЕРГИЛИКТҮҮ

ЭКОНОМИКАЛЫК ӨНҮГҮҮ 
USAID жергиликтүү жамааттарды өнүктүрүүнү каржылоо менен жергиликтүү өз 
алдынча башкаруу органдарынын кудуретин жогорулатып жана иштерин жакшыртып, 
кыргызстандыктардын турмуш деңгээлин жакшыртуунун үстүндө иштөөдө

Бектен  -  жергиликтүү 
коомчулукту өнүктүрүүгө 
багытталган USAID 
программаларынын 
анатыйжасында жергиликтүү 
усталардан жаңы кесипке 
машыккан 600 жаш адамдын 
бири. Өткөндө жүздөп ишсиз 
жүргөн жаштар азыр оокат 
кылганга, турмуш курганга, 
эмгек маяна таап, жергиликтүү 
калкка керектүү кызмат көрсөтүү 
мүмкүнчүлүгүн алышты. 
Программа ошондой эле Түштүк 
Кыргызстандын 46 жамаатынын 
жарандары менен жетекчилерине 
чоң жардам көрсөтүүдө. 
Жергиликтүү жамааттарды 
экономикалык өнүктүрүү аркылуу 
чыр-чатактуу  жагдайларды 
чечүүгө өбөлгө болууда.   

Жергиликтүү администрациялар 
жана тургундар менен 
өнөктөштүктө USAID  
жергиликтүү өз алдынча 
башкаруу органдарынын 
натыйжалуулугун жана 
жоопкерчилигин жогорулатуунун 
үстүндө иштөөдө. USAIDдин 
көмөктөшүүсүндө Кыргызстандын 
бардык 25 шаардык жана 135 
элеттик айыл өкмөттөрүнүн 
жергиликтүү өз алдынча 
башкаруунун органдары (өлкөнүн 
элеттик муниципалитеттеринин 
30%ы) жергиликтүү бюджеттерди 
түзүүнү, муниципалдык менчикти 
башкарууну жана жергиликтүү 
экономикалык өнүгүүнү 
стратегиялык пландаштырууну  
жакшыртышты. Айыл чарбасына 
жарактуу жерлердин ижарасы 
боюнча аукциондорду өткөрүүдө   
USAIDдин жардамы айрым 
айыл өкмөттөрүнүн бюджетин 
300 % га көбөйттү. Ушунун 
натыйжасында Жалал-Абад 
жана Каракол шаарлары үч 
жылдын ичинде муниципалдык 
менчиктен кирешени 10 эсе 
көтөрүштү. Мындан тышкары, 

“Менин айылымдагы жаштардын көбү үйүндө иштешет же жаңгак сатышат. 
Көпчүлүгү ичип кеткен жана күндө балдар мушташуу менен алек болушат. 
Алардан алыс болуш үчүн кандайдыр бир пайдалуу иш жасап алаксуу 
зарыл”- дейт Жалалабад облусунун Аксы районундагы Ак-Дөбө шаарчасында 
жашаган Бектен Каныбек уулу. “Белгилүү уста Каныбек аке насаатчылык 
программасы боюнча биздин айылдан үйрөнчүктөрдү тандап жүрөт дегенди 
укканымда мен токтобостон арыз бердим жана мен сыяктуу 5 бала менен кошо 
шайланып калдым. Программа биздин сабактарыбыз үчүн устатты жабдуулар 
менен камсыз кылды, ошондон үч ай өткөндөн кийин мен чоюн, болотторду 
чыңдаганды үйрөндүм. Бургулап көзөнөк жасоого, така ийүүгө жана үзөнгү-
кууш жасаганга машыктым. Устанын иши ишенимдүү эмгек, ал өмүр бою нан 
таап оокат кылганга жарайт. Мен дагы үйлөнгөндөн кийин ушул өнөрүм менен 
өз үй бүлөмдү багамын”. 
ФОТО: МЕРСИКО



Канайым Абдраманова башынан көп кыйынчылактарды өткөрдү: жатаканада жашады, күйосү ооруп калды. Бир куну 
Канайым арендага жер берүү үчүн мерия USAIDдин ДемСУ проектисинин жардамы менен аукцион өткөрүп жаткандыгы 
жөнүндө кулактандырууну көрүп калды.   Ал арендага жер алып, павильон курууну чечти.  Аукционго катышуусу 
ийгиликтүү болуп, Канайым беш жылга 30 м2 жерди арендага алды.  2007 жылы жайында магазин ачты. Соодасы абдан 
жакшы жүрүп, өзүнө анча ишенбеген Канайым бизнес леди болуп калды.  Уй-турмушу жакшырып, эки бөлмөлүү үй 
алып, үч баласы мектепте окуп жатат.  “Бугуңку кундө ар бир шаар тургуну жерди арендага же мериядан сатып алуу 
жолу менен алып, өзүнүн бизнесин баштоого мүмкүнчүлүгү бар”, дейт К. Абдраманова.

USAIDдин көмөктөшүүсүндө 
ишке ашырылган 200дөн 
ашуун инфраструктуралык 
жана социалдык долбоорлор 
Кыргызстандын 750 миңден 
ашуун калкын камтыды.  Ар 
кайсы айыл пункттарында 
мектептептер, амбулаториялар, 
электр линиялары, 
ирригациялык каналдар жана 
башка объектилер оңдолду.

USAID борбордон 
ажыратуу программасында 
Кыргызстандын жигердүү 
өнөктөшү болуп саналат. 
Финансы жана фискалдык 
реформаларды жүргүзүүдөгү 

берген жардамы 
муниципалитеттердин 
кирешесин көбөйтүүгө жана 
жергиликтүү муктаждыктарга 
жана артыкчылыктарга 
багыт алдырылган алда 
канча ийкемдүү жергиликтүү 
бюджеттерди кабыл алууга 
өбөлгө түздү. Борбордон 
ажыратуу жаатында 
реформалардын аркасында 
жергиликтүү бюджеттерге 
түшүүлөр 2007-жылы 22%га 
көбөйдү. 

USAID турак жай мыйзамын 
иштеп чыгууга жардамдашты 
жана 59 миң квартиранын 

менчик ээлери деп эсептелген 
600 кондоминиумдарды 
түзүүгө көмөктөштү. Ошол 
кондоминиумдар жалпы 
пайдалануудагы жерлерди 
күтүү жана менчик ээлеринин 
квартираларын кадимкидей 
сактоо маселелерин алып 
барышууда. Квартиранын 
менчик ээлеринен 
сурамжыланган 90%дан 
ашыгы алардын менчигинин 
сакталышы кондоминиумдарды 
түзүүнүн жана алардын ишинин 
аркасында жогорулагандыгын 
белгилешти. 

ФОТО: USAID



БИЗНЕСТИН

ӨСҮШҮНӨ КӨМӨКТӨШҮҮ 
СООДА ЖАНА ИШКЕРДИК: USAID программалары ишкердикти жана сооданы өнүктүрүү 
мүмкүнчүлүгүн кеңейтүүгө жана Кыргызстанды Дүйнөлүк базар экономикасына ыңгайлуу 
катыштырууга  даярдоого жардамдашат. 

Ушул проблеманы чечүү үчүн 
USAID долбоору Бишкек мэриясы 
менен биргеликте бизнес чөйрөнү 
жакшыртуу боюнча салык 
мыйзамдарын жакшыртуунун үстүндө 
иштей баштады жана жеңил өнөр 
жайынын ишканалар арасында эң 
аз салыктык жүк менен бизнести 
легалдаштырууга жардамдашуу 
үчүн салык патенттери (же табылган 
салык) жөнүндө мыйзамды 
түшүндүрүү боюнча маалымат 
өнөктүгүн өткөрүштү. 

Ушул өнөктүктүн аркасында жеңил 
өнөр жай ишканалары үчүн салык 
патенттеринин саны эки эсе көбөйдү, 
ал эми салыктык түшүүлөрдүн 
өлчөмү үч эсе көбөйдү. “Патенттер 
ишканаларга легалдуу иштөө 
мүмкүнчүлүгүн берет. Алар ошондой 
эле коррупцияны төмөндөтүүгө 
жардамдашат”, – дейт Бишкек  
шаарынын мэриясынын ишкерлер 
департаментинин башчысы Чинара 
Аскарова. 

Бизнес чөйрөнү инвестициялык 
маанайды жана корпоративдик 
башкарууну жакшыртуу үчүн 
USAID консультациялар 
жана уюштуруучулук жактан 
өнүктүрүү аркылуу бизнести 
каттоо, лицензиялоо, текшерүү, 
стандарттар жана сертификаттоо 
сыяктуу жактарда мамлекеттик 
жана жеке менчик секторлорунун 
ишканаларына ыкчам көмөктөшүү 
көрсөтүүдө. Дүйнөлүк банк 
менен кызматташтыкта USAID 
2008-жылдын июнь айында 
анын “реформанын 100 күнү” 
демилгесин ийгиликтүү аяктоодо 
Кыргызстандын Өкмөтүнө көмөк 
көрсөттү. Натыйжада Кыргыз 
Республикасы  „Бизнести 
жүргүзүү“  рейтингинде 2008-
жылдын реформаторлорунун өтө 
жигердүү 10 өлкөсүнүн ичинен 
үчүнчү орунду ээледи.

USAID программасы кыргыз 
ишкерлерине ар тараптуу 
көмөк көрсөтүүдө. 300 гө жакын 
компанияларга берилген 
консультациялык жардам 
алардын соода-сатыгын 
орточо 37 %га которду. USAID 
ошондой эле эл аралык 
соода порталын түздү. (www.
ca-trade.com) ал жергиликтүү 
фирмаларга регионалдык 
жана эл аралык базарларга 
чыгууга мүмкүндүк берди. 
2002-жылдагы ишинен баштап 
портал кыргыз компаниялары 
үчүн 8,5 милллиондон ашуун 
АКШ долларынан турган 
суммага 100дон ашуун соода 
бүтүмун тузууго оболго 
тузду. Соода порталы кыргыз 
компаниясынын жеке менчик 
башкармалыгына толугу 
менен берилген, ага күн 

сайын 5 миңден 10 миңге чейин 
пайдалануучулар барып турушат. 

USAIDдин көмөгү мурдагы 
Советтер Союзунун өлкөлөрүнөн 
биринчи  болуп 1998-жылы 
Дүйнөлүк соода уюмуна кирген 
(ДСУ) биринчи өлкө болуп 
калышы учун Кыргызстанга 
жардам берди жана ошондой эле 
ДСУнун талаптарына өлкөнүн 
ченемдик-укуктук базасын 
ылайык келтирүүгө өбөлгө түздү. 
Кыргызстан ДСУга мүчөлүктөн 
бир нече жолу артыкчылык 
алды: мисалы,Кыргызстан менен 
Украина ортосундагы кыргыз 
товарлары жөнүндө талаш-
тартыш маселеде 2008-жылы 
чечим Кыргызстандын пайдасына 
чыгарылды, ошондуктан эми 
Украина 27 млн.АКШ долларын 
төлөөгө тийиш. 

ФОТО: USAID



ФИНАНСЫЛЫК ЖАНА ФИСКАЛДЫК СЕКТОРЛОР: USAID макроэкономикалык деңгээлде 
өнүгүүгө жана туруктуулукка көмөктөшөт жана микроэкономикалык деңгээлде кредиттик 
финансылоону жогорулатат. 

Америка элинин жардамы 
Бурганай өңдүү көптөгөн  
ишкерлерге мүмкүнчүлүк берди. 
ФИНКА, “Бай түшүм” финансы 
фондусу өңдүү микрокредиттик 
уюмдардын жана ошондой эле 
коммерциялык банктардын 
кредиттеринин аркасында 
турмуш шартын жакшыртып 
алышты. USAID менен ЕБРР 
чакан жана микробизнести 
кредиттөө боюнча биргелешкен 
программасы, мисалы 
коммерциялык банктар анча 
чоң эмес кредиттерди бере 
башташына өбөлгө болду: 
учурда 7 коммерциялык 
банк  каржылоону берип 
турат. Ал кыргыз ишкерлери  
менен фермерлерине 
өз бизнесин баштоо же 
кеңейтүү мүмкүнчүлүгүн тузот. 
Жалпысынан USAID тарабынан 
түзүлгөн же колдоого алынган 
жалпы микрофинансылык 
уюмдар менен банктар айрым 
ишкерлерге же зайымчылардын 
топторуна 800 млн.АКШ 
долларынан ашуун жалпы 
суммада 1 млн. кредиттерди 
берди. 

USAID Кыргызстандын 
жана Борбордук Азиянын 
микрофинансылык уюмдары үчүн 
каражат берген “Фронтиэрс” дүң 
микрокредиттик компаниянын 
түзүлүшүн каржылады. 
Мындан тышкары, USAID 

өлкөнүн микрофинансылык 
уюмдарынын ассоциациясын 
түзүүгө жардамдашты, азыркы 
учурда анын 23 мүчөсү бар, 
кредиттик куржуну өлкөнүн 
бүткүл микрофинансылык 
секторунун 70 пайызын 
түзөт. Микрофинансылык 
сектордун өнүгүшү үчүн USAID 
микрофинансылык сектор 
жөнүндө мыйзамды өнүктүрүүгө 
да көмөк берди. 

Банк секторун өнүктүрүү 
үчүн USAID банк жана 
микрофинансы секторлоруна 
көзөмөлдү жакшыртууда 
Кыргызстандын Улуттук Банкына 
(КУБ) жардам берди жана 
финансылык отчеттуулуктун эл 
аралык стандартына (ФОЭС) 
Кыргызстандын өтүшүнө 
өбөлгө түздү. Көмөктөшүү 
ошондой эле коммерциялык 
банктарды текшерүүлөрдү 
жүргүзүүнү жакшыртууну, 
банктардын рейтингинин 
бирдиктүү системасын 
киргизүүнү, мыйзамдуулукту 
жакшыртууну, финансылык 
отчеттуулуктун эл аралык 
стандарттарын колдонууну 
жана окутууну камтыйт.  Ушул  
өзгөртүүлөр кыргызстандын банк 
системасына инвесторлордун 
жана аманатчылардын ишенимин 
арттырды. USAID эл аралык 
бухгалтердик квалификацияны 
алууга окутуу жана тестирлөө 
программасын өткөрөт 

жана ФОЭСти жергиликтүү 
бизнесте натыйжалуу иштей 
ала турган квалификациялуу 
адистердин баалуу кадрларын 
даярдоого өлкөгө жардам 
берүү үчүн университеттин окуу 
программаларына киргизүүгө 
өбөлгө түзөт. 

Орточо мөөнөттүү финансылык 
пландаштырууну жана үч 
жылга бюджетти даярдоонун 
жаңы системасын ишке 
киргизүү жергиликтүү 
администрациялардын 
жоопкерчилигин жана 
ийкемдүүлүгүн жогорулатат 
жана Кыргызстандагы 
фискалдык реформаны 
чыңдайт. Экономикалык саясат 
реформасы бюджетти түзүү 
процессин алда канча ачык 
жасайт, салыктардын жыйынын 
жана мамлекеттик органдардын 
отчеттуулугун жакшыртат. 
USAID программалары өкмөттүн 
жана парламенттин тийиштүү 
мүчөлөрү менен фискалдык 
талдоону жүргүзүүдө жана 
иштелип чыккан салык кодексинин 
альтернативдүү долбоору боюнча 
сунуштарды иштеп чыгууда 
алардын кудуретин чыңдоо 
боюнча биргелешип иштешти 
жана Салык кодексиндеги 
өзгөртүүлөр тууралуу калктын 
кабардар болушу боюнча 
коомдук маалыматтык өнөктүктү 
жүргүзүштү. 

Бурганай Сапаралиева 8 баласы 
менен Бишкектин чет жакасында 
чакан айылда жашайт. Жакындан 
бери эле ал турмуш оокатын өткөрүү 
үчүн жашылча-жемиш сатчу. Акча 
жетишчү эмес. Бир жолу Бурганай 
USAID каржылаган FINCA кредиттик 
компаниясы жөнүндө билип калды.  
Ошондон тартып кредит алуучу топко 
кошулду. Биринчи кредитти алып 
Бурганай жана анын чоңоюп калган  
уулдары сандык даярдай башташты. 
Аларды кыргыздар кыздарынын 
себи үчүн сатып алышат. Бизнес 
ийгиликтүү боло баштады. Азыр 
Бурганайдын туруктуу кардарлары 
бар жана кирешеси да үзгүлтүксүз 
түшүп турат. Дагы кредит алып 
Бурганай экинчи бизнесин ачты. 
Жаңы үй салды. Азыр балдары 
үйлөнгөндө өзүнчө жашашы үчүн 
үйлөрдү салууну пландаштырууда. 
ФОТО: USAID



САЛАМАТТЫКТЫ САКТООНУН

САПАТЫН ЖАКШЫРТУУ
САЛАМАТТЫК САКТОО: USAID медициналык кызмат көрсөтүүлөрдүн жеткиликтүүлүгүн жана 
сапатын жакшыртууга багытталган саламаттык сактоо жаатында  программалардын кеңири 
түрүн өткөрүүдө көмөктөшүүдө.

Маалына жеткен Айдана эти ысып, 
чабалактап ойгонду жана заматта дем 
ала албай калды. Кыздын апасы тез 
жардамды чакырды. Бактыга жараша 
фельдшер жакында эле USAID 
уюштурган тез жардам көрсөтүү 
боюнча курстан өтүптүр, ошондуктан 
дароо реанимацияны баштады. 
Көз ачып -жумгуча Айдана кайра 
дем ала баштады. “Мен USAIDдин 
семинарынан өткөнүмө бактылуумун, 
эгерде окубаган болсом, мен чынында 
эмне кылаарымды билбей калат 
болчумун”, - дейт фельдшер Дамира. 
Дамира – USAIDдин техникалык жана 
финансылык жардамынын аркасында 
өзүнүн кесиптик квалификациясын 
жогорулаткан  бүткүл өлкөдөгү 
миңдеген фельдшерлердин, 
медициналык айымдардын жана 
дарыгерлердин бири. 

Пациенттерге багытталган алда 
канча жеткиликтүү медициналык 
кызмат көрсөтүү үчүн USAID 
Кыргызстандын саламаттык 
сактоо системасын реформалоо 
боюнча “Манас” (1996-2006) 
жана “Манас-Таалими” (2006)  
программаларын иштеп чыгууга 
жана ишке ашырууга жардам 
берди. 

Үй бүлөлүк ден соолук жагында 
USAID Ысык-Көл облусунда 
үй бүлөлүк дарыгерлер 
практикасын ишке киргизүүгө 
жардам берди, андан кийин 
Кыргызстандын Өкмөтү ушул 
моделди бардык жерде ишке 
киргизүүнү жактыргандан кийин 
бүткүл өлкө боюнча колдонууга 
жардамдашты. Учурда үй 
бүлөлүк дарыгерлер кызматын 
USAIDдин көмөктөшүүсүндө 
ачылган 700 дөн ашуун үй 
бүлөлүк дарыгерлер тобу 
көрсөтүп жатышат. USAID 
бардык облустарда үй бүлөлүк 
медицинанын окуу борборлорун 
ачууга жардамдашты, алар 
соңку он жылдын ичинде 
саламаттык сактоонун 
баштапкы звеносунун 10 

миңден ашуун дарыгерлери 
менен медицина айымдарын үй 
бүлөлүк дарыгерчиликке окутуп 
үйрөтүштү. USAID ошондой эле 
аракечтик, бруцелез, гипертония, 
йоддун тартыштыгы жана  жакшы 
тамактануу сыяктуу саламаттык 
сактоонун маанилүү маселелери 
боюнча Ысык-Көл облусунда 
165 айылдык саламаттык 
сактоо комитеттеринин ишине 
көмөктөштү. 

USAIDдин жардамы аркасында 
репродуктивдүү саламаттык 
сактоо жана үй бүлөнү 
пландаштыруу боюнча сапаттуу 
кызмат көрсөтүүлөр жана 
консультациялар өлкөнүн 
саламаттык сактоосунун 
баштапкы звеносунун бардык 
мекемелерине сунушталууда, 
ошондой эле коопсуз 
энелик жана наристелердин 
саламаттыгынын жакшыртылган 
практикасы да сунуш кылынган. 

USAID Кыргызстанда саламаттык 
сактоонун кеңири реформасын 
жана аны каржылоонун жаңы 
моделин колдоодо, ал өнүгүп 
келаткан өлкөлөр жана өткөөл 
мезгилдеги өлкөлөр үчүн 

мыкты эл аралык практика 
катары таанылган. Медициналык 
камсыздандыруу фонду 
өлкөнүн калкынын 80%дан  
ашыгын камтыйт. Алар акысыз 
медициналык кызматтын жана эң 
аз кош төлөө менен дагы башка 
кызматтардын базалык пакеттерин 
алып турушат. Башка донор 
уюмдар менен өнөктөштүктө 
USAID Кыргызстандын 
Өкмөтүнө  саламаттык сактоого 
жалпы чыгашаны көбөйтүүгө 
жардамдашууда. Мындан 
тышкары, USAID баштапкы 
медициналык санитардык 
жардамга каражатты кайра 
бөлүштүрүүгө көмөктөштү, бул 
2000-2007-жылдар аралыгында 
400%га  ПМСП бюджетин 
көбөйтүүгө алып келди. 

USAID программаларынын 
аркасында өлкөдө жугуштуу 
оорулардын жүгү кыйла кыскарды: 
кургак учукка каршы күрөшүүнүн 
улуттук программасын ишке 
ашыруу ушул оорудан кайтыш 
болгондордун санын 2004-жылы 
17%га төмөндөтүүгө өбөлгө 
түздү, ал эми малярия менен 
ооруган учурлардын саны 2002-

ФОТО: USAID



ЖАРАНДАРДЫН  ПРОБЛЕМАЛАРЫН ЧЕЧҮҮ: USAIDдин программалары жарандардын турмуш 
шартын жакшыртуу үчүн коомдук жана жеке ресурстарды мобилизациялайт. 

жылдан 2005-жыл аралыгында 
Кыргызстандын түштүгүндө 
84%га төмөндөдү. ВИЧ/СПИДдин 
таркалышына контроль жасоо 
боюнча улуттук программаны 
ишке ашырууда USAIDдин 
көмөгү реформалар саясатын 
иштеп чыгууда, ВИЧ жана 
кургак учук жугуштуу ооруларын 
айкалыштырып жүргүзүүдө 
ретровируска каршы терапияны 
ВИЧ маселелери боюнча 

консультация жана ыктырядуу 
тестирлөө жүргүзүүдө саламаттык 
сактоо системасынын кудуретин 
көтөрүүдө турат. Кыргызстандын 
миңдеген жаштарынын арасында 
банги заттарды колдонуунун 
коркунучу жөнүндө маалыматтык 
агартуу иштери жүргүзүлдү, ал 
эми USAIDдин колдоосу алдында 
түзүлгөн ВИЧке эпидемиологиялык 
көзөмөл системасы өлкөдө ВИЧ/
СПИДдин таралышы жөнүндө 

илимий негизделген маалыматты 
берет. USAID ошондой эле 
Кыргызстандын Өкмөтүнө 
СПИДке, кургак учукка жана 
малярияга каршы күрөшүү 
боюнча глобалдуу фонддун 
грантына табыштамаларды 
ийгиликтүү даярдоого жардам 
берди, ал ушул максатка 
61 миллиондон ашуун АКШ 
долларын бөлдү. 

Динара Жабуева “Укалоо 
терапиясы боюнча адабияттар 
коллекциясы” аудиокитепти 
угуу мүмкүнчүлүгүн алган жана 
“Медициналык  айым” адистиги 
боюнча Кыргыз мамлекеттик 
медицина академиясын бүтүрүп, 
азыркы кезде ал иштеп жатат. 
Долбоор 100 китепти жаздырды 
жана 20 дан ашуун көзү начар 
көргөн жаштарды окутту жана  
алар китептерди угуу үчүн 
арипсандуу аудиоплеерди, 
плеерди, компьютерлерди кантип 
пайдаланууну үйрөнүштү.

USAID Борбордук Азия Евразия 
фонду аркылуу коомдук 
жана жеке ресурстарды 
мобилизациялап, жарандарга 
алардын жергиликтүү 
коомчулугун чыңдоого 
жарандык, маданий жана 
экономикалык турмуш-
шартын жакшыртууга жана 
этникалык жаңжалдарды 
болтурбоого жардам 
берүүдө. Мындай көмөктөшүү 

жумушчу мигранттардын, 
жаштардын жана калктын 
аялуу тобунун шарттарын 
жакшыртууга багытталган. 
Мисалы,  USAID каржылаган 
“Көздүү китеп” долбоору көзү 
начар көргөндөрдүн сапаттуу 
билимге жана ишке орношууга 
жеткиликтүүлүгүн кеңейтүүгө 
багытталган. USAIDдин азык-
түлүк программалары бүткүл 
өлкө боюнча 85 оорукана, 

балдар үйлөрү жана карылар 
үйлөрүнүн 22 миң жашоочусуна 
жана кургак учукка каршы 
ооруканалардын пациенттерине 
жана камактагыларга 
гуманитардык жардам берди. 
Мындан тышкары, жаратылыш 
алааматтарынын кесепеттерин 
жоюу үчүн бүткүл өлкө боюнча 
жергиликтүү калк конуштарына 
жардам көрсөтүлдү. 

ФОТО: ФОНД ЕВРАЗИЯ ЦЕНТРАЛЬНОЙ АЗИИ



ДЕМОКРАТИЯЛЫК БАШКАРУУ:

 ЖАРАНДЫК КООМДУ ӨНҮКТҮРҮҮ
ЖАРАНДЫК КООМ: USAID региондо алда канча жигердүү болууга Кыргызстандын жарандык 
коомуна жардам берди. Миңдеген кыргыз жарандары ишкердиктин ар түрдүү чөйрөсүндө 
жарандык коомду түзүүгө жигердүү катышуу менен азыркы замандын көндүмдөрүнө ээ 
болушту.

Канышай USAID көмөктөшүүсүндө 
ишке ашырылып жаткан 10 
ислам мектебинде жана 2 ислам 
институтунда жүргүзүлгөн 
“Биз жана укук”  программасы 
аркылуу өзүнүн жарандык укугу 
менен милдетин окуп жаткан 
400 студенттин бири. Жарандык 
билим берүү боюнча USAID 
программасы Кыргызстандын 
6000 мектеп окуучусун да 
жарандык укуктарга жана 
милдеттерине үйрөттү. Ушул 
программа үчүн иштелип 
чыккан окуу материалдары 
өлкөнүн бардык мектептерине 
пайдалануу үчүн Кыргызстандын 
Өкмөтүнө сунушталган. USAID 
программасы, ошондой эле 
болочоктогу юристтерге өз 
үйрөнгөндөрүн практика жүзүндө 
көрүү мүмкүнчүлүгүн берип, 
жалпы билим берүүчү жана 
диний мектептердин мектеп 
окуучуларын укук негиздерине 
жана адам укуктарына 
үйрөтүшүүдө. 

Сапаттуу маалыматка 
кыргыз жарандарынын 
жеткиликтүүлүгүн кеңейтүү 
үчүн USAID телекөрсөтүүнүн, 
радионун жана массалык 
маалымат каражаттарынын 
басма сөзүнүн жүздөгөн 
журналисттерин окутту жана 
жаңылык программаларын 
иштеп чыгууга жана алардын 
обого чыгышына көмөк 
көрсөтүүдө. USAIDдин 
көмөктөшүүсүнүн натыйжасында 
өлкөнүн бардык региондорунан 
телекөрүүчүлөр маанилүү 
жергиликтүү окуялар жөнүндө 
телепрограммаларды көрүшөт, 
ал эми “демилге аракетте” деген 
жергиликтүү жер активдеринин 
иши жөнүндө баяндаган 
телевизиондук программа 
ачык-айкын жер маселесин 
чечүүгө жардам берип, 2005-
жылы Кыргызстанда кеңири 
белгилүү болгондугу боюнча 
экинчи орунду ээлеген. Бул 
улуттук телерадиокорпорация 

жүргүзгөн сурамжылоого ылайык 
аныкталган. 

Өткөн 15 жылдын ичинде USAID 
мурдагы Советтер Союзундагы 
алда канча жигердүү жана күч 
кайраттуу жарандык коомдун 
секторлорун түзүүдө маанилүү 
роль ойноду, Кыргызстандын 
өкмөттүк эмес уюмдарынын 
жана кесипкөй жамааттарынын 
өнүгүшүнө олуттуу жардам 
көрсөттү. 

USAIDдин финансылык 
көмөктөшүүсүндө түзүлгөн 
жарандык коомду колдоо 
борборлорунун ассоциациясы 
бүткүл өлкө боюнча 3000 
ден ашуун жарандык коом 
уюмдарына кесипкөйлүк 
кызмат көрсөтөт. Өлкөнүн 
конституциясын жана 
мыйзамдарын өзгөртүүлөр 
боюнча коомдук маалымат 
компаниялары жана 
маалыматка жарандардын 

Канышай адвокат болууну дайыма 
эңсеген. 26 жашында ал Ош 
шаарындагы ислам институтунда 
окуй баштады, ал жерден 
университетте диний сабактардан 
тышкары USAIDдин көмөктөшүүсүндө 
укук сабагы өткөрүлө тургандыгын 
билди. ” Ар жума сайын “Биз жана 
укук” деген сабактан биз өз укугубузду 
үйрөнөбүз жана мыйзамдын жардамы 
менен ар кандай маселелерди 
кантип чечүүгө көнүгөбүз”,- дейт 
Канышай.  Азыр Канышай  “Биз 
жана укук” программасынын 
окутуучулар курсунан өтүүнү каалайт 
жана ушул программаны өзүнүн 
айылында өткөргүсү келет: “Мен 
юрист боло албай калсам да укук 
сабагынан берген мугалим болгудай 
мүмкүнчүлүгүм бар”,- дейт ал.
ФОТО: USAID



МЫЙЗАМДЫН УЛУКТУГУН  ЧЫҢДОО: USAID алда канча натыйжалуу сот жана укук коргоо 
системаларын түзүү боюнча Кыргызстандын мамлекеттик органдары жана өкмөттүк эмес 
уюмдары  менен өнөктөш иштейт.

Кыргызстан эгемендикке ээ 
болгондон көп өтпөй эле USAID 
мыйзам актыларын иштеп 
чыгууда окутууну, жардам 
берүүнү жана юристтердин көз 
карандысыз ассоциациясын 
түзүүнү колдой баштаган, 
ал азыркы учурда жүздөгөн 
мүчөгө ээ. USAID ошондой эле 
өлкөнүн сотторун окутуу боюнча 
алдыңкы окуу жайы эсептелген 
сотторду окутуу борборун жана 
соттордун ассоциациясын түзүүгө 
интенсивдүү көмөк көрсөттү. 
USAID ошондой эле мыйзамды 
адилеттүү жана ырааттуу 
колдонууга көмөктөшкөн 36 миң 
сот чечими камтылган электрондук 
маалымат базасын түздү. 

Экономикалык өсүштү 
жеңилдетүү үчүн USAID кыргыз 
саясатчыларына экономиканын 

ченемдик-укуктук базасын 
реформалоо боюнча 
фундаменталдуу мыйзамды 
иштеп чыгууга жардам берди. 
USAID эксперттери 1996-жылы 
Жарандык Кодексти жана 1998-
жылы Жер кодексин, ошондой 
эле менчик укугун коргогон 
жана жөнгө салган бир катар 
мыйзамдарды иштеп чыгууда өз 
сунуштарын киргизди.

Сот системасында “Миң 
жылдыктын чакырыгы эсеби” 
Босоголук программанын 
реформасы сотторду 
дайындоонун  кыйла ачык жол-
жобосун, соттор тарабынан 
кесипкөйлүк жүрүш-туруш 
эрежесинин сакталышына 
котролдукту, сот тартибин, сот 
системасынын бюджетин түзүүнү, 
сотторду окутууну жана сот 

процесин башкарууну кошкондо 
алда канча көз карандысыз сот 
системасын түзүүгө багытталган.  

Укук коргоо органдарындагы 
реформа кадрларды тандоо 
системасын жана жарандардын 
даттанууларына полициянын 
көңүл буруусун жакшыртууга 
багытталган. Бул өзүнө 
жарандык байкоочу комиссияны 
түзүүнү камтыйт, ал полиция  
кызматкерлеринин укук 
бузууларына каршы чара көрүүгө 
укуктуу. Жазык сот өндүрүшүнүн 
реформасы прокуратура 
менен коргоочунун ортосунда 
мыйзамга өзгөртүүлөрдү киргизүү 
жана тийиштүү түрдө окутуу 
жолу менен соттук угуулар 
убагында чоң балансты түзүүгө 
багытталган .

2008-жылы USAID бюджети 16 
млн. АКШ доллары болгон “Миң 
жылдыктын чакырыгы эсеби” эки 
жылдык босоголук программаны 
ишке ашыра баштады, ал сот 
системасын, укук коргоо органдары 
жана жазык сот өндүрүшүн 
кыйла өркүндөтүүгө багыт алган. 
Бул программанын негизги 
максаты – жогоруда  белгиленген  
мамлекеттик органдардын 
натыйжалуу ишин жогорулатуу 
жана коррупцияны төмөндөтүү. 

жеткиликтүүлүгү боюнча 
алардын саясий укуктарын ишке 
ашыруу боюнча жарандардын 
мүмкүнчүлүгүн кеңейтти. USAID 
Кыргызстандын Өкмөтүнө 
борбордук шайлоо комиссиясы, 
көз карандысыз жергиликтүү 
жана эл аралык байкоочулар 
менен шайлоолордо тыгыз 
иштешип, парламенттик жана 
президенттик шайлоолорду 
даярдоого өз көмөгүн көрсөттү. 

Диний жетекчилер, 
Өкмөттүк эмес уюмдардын 
жана жергиликтүү 
администрациялардын 
USAIDдин семинарларында 
жана тегерек столдорунда 
катышкан жетекчилер ортосунда 
баарлашууну жолго коюп, эркин 
дин тутууну көбүрөөк түшүнүүгө 
өбөлгө түздү. USAIDдин 
көмөктөшүүсүндө адамдарды 
сатууга каршы күрөшүү  боюнча 

программанын адамдарды 
сатуунун коркунучу жөнүндө 
жана жашыруун миграция 
тууралуу калк үчүн маалымат 
өнөктүгүн өткөрүшүп, жабыр 
тарткандардын мекенине кайтып 
келишине жана алардын коомдо 
жай табышына жардам беришти, 
ошондой эле аларга ишке 
орношуу үчүн окутуу курстарын 
жана медициналык, юридикалык 
жардам көрсөтүштү. 

ФОТО: ВЛАДИМИР ПИРОГОВ, “МСН” ГАЗЕТАСЫНЫН ФОТОКОРРЕСПОНДЕНТИ



БИЛИМ 

БЕРҮҮНҮН САПАТЫН ЖАКШЫРТУУ
USAID мугалимдердин квалификациясын жогорулатып жана окуу программаларын түзүүгө 
алардын катышуусун кеңейтип, тестирлөөнү жана мектеп окуучуларынын билимин баалоону 
колдоого алып, билим берүүнү кыйла натыйжалуу каржылоону киргизип, сапаттуу билим 
берүүгө жеткиликтүүлүктү кеңейтүүгө көмөктөшүүдө.

“Мен финансы жана банк ишин 
үйрөнгүм келген, бирок бул 
адистиктер жогорку окуу жайларында 
абдан кеңири тарагандыктан 
мамлекет каржылаган орунга жетүү 
дээрлик мүмкүн болбогондугу учун. 
Мектепти бүтөрүмө аз калганда мен 
Жалпы Республикалык тестирлөөгө 
катышууну чечтим. Качан мага 
тесттин жыйынтыгын билдиргенде 
мен өлкөнүн эң мыкты 200 
окуучусунун катарында болгондугума 
ишенбей да кеттим. Демек, мен 
жогорку билим алууга  мамлекеттик 
стипендияга жетиштим. Быйылкы 
жылы эн мыкты универститеттердин 
бирин аяктап, “Финансы жана 
Кредит”  адистигин алдым”- деп 
эскерет 22 жаштагы Сергей Сергеев. 

Сергей USAID дин 
көмөктөшүүсүндө жүргүзүлүүчү 
жалпы республикалык 
тестирлөөнүн натыйжасы 
боюнча жогорку билим алууга 
мамлекеттик стипендия алган 
40 миң мектеп окуучусунун 
бири. Билим берүү министрлиги 
менен USAIDдин өнөктөштүгү 
натыйжасында өлкөнүн 
бардык жогорку класстарынын 
окуучулары окуу жетиштүүсүнө 
жараша жогорку билим 
алууга жана стипендия алуу 
мүмкүнчүлүктөрү бар. Жогорку 
билимге жеткиликтүүлүктү 
кеңейтүү үчүн 2008-жылы 
USAID 1,5 млн.АКШ долларына 
окуу кредиттери боюнча 
кепилдикти камсыздоочу 
пилоттук программаны 
баштаган, ал Кыргызстандын 
эки финансы уюмдары 
тарабынан төлөнөт. Ачык коом 
институту менен биргеликте 
USAID Бишкектеги борбордук 
Азия Америка университетин 
каржылоого, жогорку билим 

берүүнүн регионалдык борборун 
каржылоого 15 млн.АКШ 
долларын берди, анда азыр 25 
өлкөдөн келген 1300 студент  
билим алууда .

USAID ошондой эле бардык 
мектеп окуучулары үчүн сапаттуу 
базалык билим берүү боюнча 
Кыргызстандын Өкмөтүнүн планын 
колдойт. 7 миңден ашуун мугалим 
өз квалификациясын USAIDдин 
көмөктөшүүсүндө түзүлгөн 
13 кесипкөйлүктү өнүктүрүү 
мектебинде жогорулатышты. 
Мектеп окуучуларын окутууда 
окутуунун жаңы усулдары 
кеңири колдонулат. Бул окутуу 
аларды атаандаштык улам күчөп 
бараткан коомдо жашоо-турмушка 
даярдайт. Ошол эле мезгилде 
мектептердин жергиликтүү 
көйгөйлөрүн чечүүдө улам 
жигердүү роль ойноп бараткан 
ата-энелердин жана башка 
жергиликтүү активисттердин 
саны өсүүдө. Билим берүү 
министрлиги, мектептердин 

администрациялары, 
мугалимдер, ата-энелер жана 
окуучулар менен кызматташып, 
USAID тескеп башкаруу 
жөндөмдөрүн жакшыртты. 
Жалпысынан өлкөнүн 20% 
мектеп окуучусу билим алып 
жаткан мектептерде жетекчилик 
жүргүзүүнү оң жолго салды. 

260 мектептин 5-11-
класстарынын 30 миң окуучусу 
(өлкөнүн мектептеринин 
15%ы) экономика, башкаруу, 
маркетинг жана ишкердик 
негиздерин USAID каржылаган 
Жуниор Эчивмент жаштар 
уюмунун программасы 
аркылуу үйрөнүшүүдө. 
Программа Кыргызстандын 
жогорку класстары үчүн 
экономика боюнча 3000 ге 
жакын окуу китептеринин 
комплекттерин адаптациялап, 
которуп, жарыялады жана 
ошол сабактардан окутуучу 
400 мугалимди окутууларын 
жүргүздү. 

ФОТО: USAID

